Estrutura e directrices xerais da proba de Lingua e Literatura Galega I1
nas PAAU para o curso 2016-2017

Prezadas/os compafieiras/os:

Desde o Grupo de Traballo da materia Lingua galega e literatura dirixome a vOs para
informarvos das directrices xerais que rexeran a nosa materia nas PAAU do presente ano
académico 2016-2017.

Somos conscientes das circunstancias excepcionais que concorren no curso actual e da incerteza

provocada pola inusitada demora no desenvolvemento normativo do novo proceso de
avaliacion, que s agora se acaba de pechar. En consecuencia, foi decisién unanime do grupo
manter a estrutura e directrices xerais da proba o mais parecidas posible as de anos
anteriores, ainda que coas modificacions minimas necesarias para axustarse ao actual marco
normativo e de referencia: o novo curriculo e a matriz de especificaciéns da materia. Esta matriz
acaba de ser publicada como anexo & Resolucion conxunta da Secretaria Xeral de
Universidades e da Direccion Xeral de Educacion, FP e IE do 21 de febreiro de 2017 pola que
se ditan instrucions para a realizacion, dentro do curso 2016/2017, da avaliacion de
bacharelato para o acceso a Universidade (ABAU) para curso 2017/2018, (en trdmite ainda
para a sta publicacion no DOG pero accesible xa na web da Conselleria)

Consonte con ese espirito xeral de minimas modificacions, mantéfiense este ano 0s mesmos
bloques de preguntas e a mesma valoracion asignada a cada un deles (lixeiramente distinta &
proposta na matriz, que ten un caracter orientativo, non prescritivo). A estrutura xeral e a
ponderacion das diferentes partes de que consta a proba son daquela as xa cofiecidas:

I. Competencia comunicativa 5 puntos
a) Comprension textual 2 puntos (2 preguntas de 1 punto)
b) Producion textual 3 puntos (1 pregunta)

I1. Contidos especificos da materia 5 puntos
¢) Lingua e gramatica 2 puntos (2 preguntas de 1 punto)
d) Lingua e sociedade 1 punto (1 pregunta)
e) Literatura 2 puntos (1 pregunta)

I. Consideracions relativas & parte de competencia comunicativa

Mantense o reforzamento da orientacion comunicativa do exame en idénticos termos aos anos
anteriores. Concordaremos sen dubida en que é obxectivo fundamental da nosa materia
conseguirmos que o alumnado acade unha capacidade axeitada no adecuado uso da lingua.
Consonte o determinado polas propias directrices curriculares, comprenos “priorizar a
realizacion de actividades comunicativas de producion e comprension de textos, pois destas
depende o desenvolvemento da competencia xeral en comunicacion lingiistica”. Asi pois, neste
blogue avaliase a competencia comunicativa do/a alumno/a, na sta dupla dimension de
comprension e producion de textos, de acordo coa seguinte estrutura:

a) Comprension textual (preguntas 1 e 2)

Formularanse dlas cuestions breves —cunha valoracion de 1 punto cada unha— sobre algln
aspecto de interpretacion e analise do texto proposto, na lifia das que a continuacién se indican a
modo de exemplo:

e Resumo breve do texto ou dunha parte del.
e Estrutura do texto.



o Ideas principais e secundarias.

¢ Intencionalidade do texto.
O alumado debera comprender o sentido real do texto, mais ala da sta literalidade, percibindo recursos
como, por exemplo, a ironia, as implicaturas, presuposicions...

e Significado concreto no texto dalgunhas palabras, expresions ou fragmentos.
« Recofiecemento e descricion de recursos cohesivos gramaticais e léxico-seménticos.”

 Descricion do rexistro do texto e anlise das stias manifestacions lingiiisticas.”

* Estas dlas lifias avaliables non son novas, senén que se comprendian anteriormente na parte de
gramatica; agora pasan a este bloque en aplicacién dos estandares de aprendizaxe LGB2.6.1 e LGB2.6.2.

b) Producién textual (pregunta 3)

Pediréaselle ao alumno/a que constria un texto persoal cunha extension aproximada de 200-250
palabras sobre un tema proposto, relacionado dalgln xeito co contido do texto do exame. Nesta
pregunta valorarase a capacidade para producir un texto que sexa informativo, coherente, ben
estruturado e adecuado & situacion comunicativa. A cualificacion da pregunta (3 puntos)
desagregarase en tres tramos de 1 punto cada un, do seguinte xeito:

1) Construcion textual: 1 punto. Valorarase:

e A adecuada seleccion da informacion, coa presenza daquela que sexa pertinente e necesaria para que o texto
resulte comprensible. Terase en conta a capacidade para evitar clixés, estereotipos, lugares comuns e ideas
excesivamente previsibles, asi como unha orixinalidade gratuita e afastada do contido do texto da proba.

e A coherencia discursiva. A sucesion de enunciados do texto debe presentar continuidade tematica e
progresion informativa. Non debe ademais introducir contradicions.

e A organizacion da informacion: estruturacion do texto (p. ex., introducion, desenvolvemento e conclusions),
argumentacion e organizacion en paragrafos.

2) Adecuacion léxico-gramatical: 1 punto. Valorarase:

e A capacidade de construcion de textos adecuados & situacion (formal) en que estes se producen. Terase en
conta o manexo apropiado dos rexistros da lingua nas escollas lexicais e nas construcions gramaticais. O texto
debera evitar polo tanto trazos propios da oralidade e dos textos espontaneos e non planificados, asi como
aqueles que amosen un requintamento afectado. En definitiva, valorarase o bo manexo dos recursos
cohesivos, tanto gramaticais coma léxicos.

3) Correccion ortografica e gramatical: 1 punto. Valorarase:

e O correcto dominio da ortografia e os signos de puntuacion, asi como a gramaticalidade das construcions
sintacticas e das escollas morfoldxicas, desde o punto de vista do galego estandar.

A extension proposta debe entenderse a titulo aproximativo e informativo. Porén, para evitar
estratexias elusivas maliciosas, a presentacion de textos cunha extension manifestamente menor
a solicitada, ao extremo de dificultar a axeitada avaliacion da tarefa, supora unha diminucion
proporcional da valoracion global da pregunta.

Polo mesmo motivo non se tomaran en consideracion os textos (ou partes deles) que carezan da
necesaria pertinencia con relacién ao tema proposto.

I1. Consideracions relativas & parte de contidos especificos da materia
¢) Lingua e gramatica (preguntas 4 e 5)

Formularanse dias preguntas breves sobre contidos de:
o Fonética e fonoloxia
e Morfoloxia e sintaxe
e Semantica e lexicoloxia
o Dialectoloxia

En canto ao contido, estas preguntas referiranse aos estandares de aprendizaxe avaliables que
figuran recollidos na matriz de especificacions dentro do bloque 3 “Funcionamento da lingua”.



En canto ao enfoque, as preguntas gramaticais poderan conter algunha cuestion de gramaética
comprensiva, COmo xa ven acontecendo en exames anteriores. Nelas comprobarase a capacidade
do alumnado para explicar as diferenzas no uso dunhas ou outras construcions gramaticais.

Como de costume, na resposta a estas preguntas podera empregarse calquera das terminoloxias
linguisticas existentes, sempre que se faga de maneira coherente.

d) Lingua e sociedade (pregunta 6)

Formularanse duas preguntas, das que o/a alumno/a deberd responder s6 unha. Este ano
continuarase co sistema de preguntas preestablecidas, ainda que se introduciu algunha pequena
modificacion no enunciado dalgunha delas para axustarse aos estandares da nova matriz de
especificacions. Asi pois, as posibles preguntas, son:

1.- Estereotipos e prexuizos linguisticos: a sla repercusion nos usos.

2.- Historia da normativizacion: a construcion da variedade estandar. Interferencias e
desviacions da norma.

3.- O galego, lingua en vias de normalizacion.

4.- O galego no primeiro terzo do século XX: caracteristicas linguisticas fundamentais.
Contexto histérico e situacion sociolinglistica.

5.- O galego de 1936 a 1978: caracteristicas linguisticas fundamentais. Contexto histérico e
situacion sociolinguistica.

6.- O galego a finais do século XX e comezos do XXI: caracteristicas linguisticas
fundamentais. Contexto historico e situacion sociolinguistica.

Agardase do alumnado unha resposta concisa e asemade completa, acorde coa puntuacion que
se lle concede & pregunta e co tempo do que se dispon para o exame. Seria desexable unha
extension aproximada dunhas 200 ou 250 palabras.

Ao se tratar dunha extension breve para unha pregunta deste tipo, valorarase a capacidade para
seleccionar e presentar a informacién mais relevante sobre o tema escollido, asi como para
evitar divagacions e xeneralidades.

e) Literatura (pregunta 7)

Formularanse ddas preguntas, das que se debera responder s6 unha. Continuamos un ano mais
co sistema de preguntas preestablecidas, que seran practicamente as mesmas que en anos
anteriores. Facemos, porén, unha pequena anotacion sobre o contido avaliado na primeira delas
para axustarse aos estdndares da nova matriz de especificacions. As posibles preguntas son:

1.- A poesfa das Irmandades da Fala. Caracteristicas, autores e obras representativas.’
2.- A poesia de vangarda. Caracteristicas, autores e obras representativas.

3.- A prosa do primeiro terzo do XX: as Irmandades e o Grupo NOs (narrativa, ensaio e
xornalismo).

4.- O teatro do primeiro terzo do XX: Irmandades, vangardas e Grupo Nés.

5.- A poesia entre 1936 e 1975: a Xeracion do 36, a Promocion de Enlace, a Xeracion das
Festas Minervais.

6.- A prosa entre 1936 e 1975: os renovadores da prosa (Fole, Blanco Amor, Cunqueiro e
Neira Vilas).

7.- A Nova Narrativa Galega. Caracteristicas, autores e obras representativas.
8.- O teatro galego entre 1936 e 1975: a Xeracion dos 50 e o Grupo de Ribadavia.

! Consonte a periodizacién adoptada no novo curriculo, non se avaliarn os autores cuxa obra fose
integramente publicada con anterioridade a 1916.



9.- A literatura do exilio entre 1936 e 1975: poesia, prosa e teatro.

10.- A poesia de fins do XX e comezos do XXI. Temas e autores dos 80 e dos 90. Poetas e
tendencias actuais mais relevantes.

11.- A prosa de fins do XX e comezos do XXI. Temas e autores dos 80 e dos 90. Prosistas e
tendencias actuais mais relevantes.

12.- O teatro de fins do XX e comezos do XXI. Temas e autores dos 80 e dos 90. Dramaturgos,
tendencias e compafiias actuais mais relevantes.

Non se consideraran correctas as respostas que consistan nunha mera listaxe de autores e obras.
Valorarase o tratamento, no tema escollido, dos seguintes elementos:

¢ Informacién sobre o contexto: acontecementos historicos, grupos, influencias, iniciativas,
tendencias, etc.

¢ Informacién acerca dos principais autores/as dun periodo ou corrente. Esta non s0 debe facer
referencia as obras mais importantes senon tamén aos trazos que caracterizan cada un dos autores/as.

o Informacion acerca do que un grupo, autor/a ou época supuxeron na historia da literatura galega.

Como extensidn orientativa podemos establecer unhas 400 palabras, aproximadamente. Compre
non obstante ter en conta gue neste caso a extension pode ser moi variable dependendo de que o
alumnado opte por unha redaccion mais desenvolvida ou mais esquematica.

Observacidns comuns para as preguntas 6 e 7:

1) As duas posibilidades que se ofrecen para que o alumnado realice unicamente unha delas
seran as mesmas nas Opcions A e B do exame. Deste xeito poderé escollerse unha ou outra
opcion sen que infltan as preferencias nas preguntas de sociolingtistica e de literatura.

2) A pesar de estaren formuladas sobre un repertorio pechado preestablecido, valorarase nas
respostas a elaboracion dun texto persoal, e non dunha reproducién puramente memoristica.

Consideracions relativas a correccion linguistica

De igual maneira que se veu facendo nestes anos pasados, valorarase a correccion lingdistica do
exame. Os erros poderan descontar até un maximo de 2 puntos sobre a cualificacion global. O
calculo levarase a cabo segundo a seguinte clasificacion:

e Moi graves: soluciéns que son alleas ao sistema linglistico do galego, como tempos compostos,
mala colocacidn dos cliticos, etc. Descontaranse 0,2 puntos por cada un.

e Graves: solucions ortograficas contrarias & norma linglistica (b/v, h, y, etc.) e acentuacidn diacritica.
Descontarase 0,1 punto por cada un.

e Leves: solucions galegas alleas ao estandar vixente e acentuacion non diacritica. Descontaranse 0,05
puntos por cada un.

Estas penalizacions non se aplicaran sobre a pregunta 3 xa que, tal como se indicou, na propia
valoracion da pregunta esta incluida a avaliacion da correccion linglistica do texto producido.

* * %

S6 me queda lembrarvos que na paxina web da CiUG podedes acceder ao histérico de exames
de convocatorias anteriores, Xunto cos seus respectivos criterios de correccion.

Agardo que estas indicacions sexan de utilidade e quedo ao voso dispor para calquera aclaracién
que precisedes ou suxestion que queirades formular. Recibide un saddo no nome do Grupo de
Traballo e no meu propio.

Santiago de Compostela, a 3 de marzo de 2017.

Francisco Cidras Escaneo
Director do Grupo de Traballo de Lingua e Literatura Galegas
Enderezo electrénico: francisco.cidras@usc.es



